
IMS sin økonomi går  
ein spennande haust i møte…
Som alltid er økonomien vår ei utfording og eit 
spenningsmoment, og enno meir dette året. Vi 
håpar dei fleste bedehus vil leggja opp til gode 
rutinar slik at dei kjem i gong med aktivitet att. 
Dette er viktig for arbeidet lokalt, og for oss i IMS. 
Når vi samanliknar tala frå i år med dei frå i fjor 
ser vi at: Gåver frå lag og foreiningar har gått ned 
med kr. 272.000,-. Gjevartenesta har auka med 
kr. 98.000,-. Gåveaksjonane vår-, sommar- og 
bladgåve har auka med kr. 195.000,-. Totalt er 
inntektene kr. 91.000,- lågare enn i fjor. 

Takk til deg som står med oss  
i arbeidet gjennom bønn,  
oppmuntringar og gåver. 

Vi vil bygga varme inkluderande fellesskap,  
vinna nye for Jesus, og gjera dei til hans disiplar.

og gjevarteneste pr. 31. juli

Eg trur me alle ynskjer å leva i eit koronafritt fellesskap 
der det er liten risiko for smitte, og der me kan overhalda 
nasjonale retningslinjer for smittevern. Dette får konse-
kvensar for nesten alt av kristenliv, både tradisjonar, festar 
og andre samlingar. Men det er veldig ulikt korleis me 
tenker løysinga ser ut. Eg vil her løfta fram nokre punkt  
eg tenker at me bør tenka gjennom både som enkelt- 
menneske og forsamling.
 
Jesus er klippa som står fast sjølv om verda rasar rundt oss. Det kan vera vanskeleg å bruka 
tid saman med Jesus når rytmar og system i livet vert endra. Derfor treng me personar som 
kan ansvarleggjera oss på vårt liv saman med Gud. Slik at Jesus kan få møta oss gjennom 
Bibelen, bøna, lovsongen eller på andre måtar. 
 
I denne utgåva av Venen får me høyra om småfellesskap. Eg trur det er ein fin måte å bli 
disippelgjort på. I tillegg er det lettare å få til smittevern og følgja nasjonale retningslinjer. 
Det gjer at det kan vera eit fellesskap som held trua varm når me blir pålagt strenge tiltak 
for korleis me kan samlast. Det er veldig ulikt kva erfaringar folk har med småfellesskap, alt 
frå bibelstudie via bønn og omsorg til kaffi og strikking. Eg trur det kan vere bra med alt det, 
men vil peika på nokre fokus ein kan tenka gjennom. Det er ein trekant med OPP-, INN- og 
UT-relasjonar. OPP er relasjonen til Gud, som kan utrykkjast på ulikt vis, t.d. gjennom bibel, 
bønn, lovsong eller nådegåver i funksjon. INN er relasjonen til andre, der me er ærlege med 
kvarandre om korleis me har det, og der me har det kjekt i lag, gjennom delerunde, leik, mat 
eller på andre måtar. UT er relasjonen til dei som ikkje er i fellesskapet. Den kan me bygga 
gjennom diakonalt arbeid, invitera folk til fellesskapet, eller gjera kjekke ting saman.
 
Av større samlingar håpar eg alle finn ein god måte å starta opp på, med smittevern i fokus. 
Samtidig er det ein fin anledning til å prøva ut nye måtar å nå dei same måla på. For eksem-
pel kan målet med ein basar vera at me får inn pengar, og at bygdefolket skal få eit positivt 
møte med bedehuset og evangeliet. Går det an å finna andre kjekke måtar å nå målet om 
pengar? Misjonsløp, selgja produkt eller mat, utføra tenester av ulikt slag, kan vere mog-
legheiter der. Er målet eit positivt møte med bedehus og evangeliet, kan ein nå det med at 
bedehuset engasjerer seg i bygda med ein ekstra dugnad, utekonsert eller andre ting. 
 
Digitale samlingar kan aldri erstatta dei fysiske, men det kan vera eit fint supplement for dei 
som av ulike grunnar ikkje kan koma til fellesskapet. Difor trur eg det er lurt å ha ein måte 
å nå ut via sosiale media, slik at fellesskapet kan knytast tett saman digitalt òg. Det finnest 
enkle måtar å streame og legga ut undervisning på nett. 
 
Eg vonar du vart inspirert til å tenka gjennom korleis dei ulike fellesskapa i di bygd fungerer, 
og at du vågar å tenka kreativt for å nå befalinga me har fått frå Jesus i Matteus 28,18-20: 
 
Då steig Jesus fram og tala til dei: «Eg har fått all makt i himmelen og på jorda. Gå difor og gjer alle 
folkeslag til læresveinar: Døyp dei til namnet åt Faderen og Sonen og Den heilage ande og lær dei å 
halda alt det som eg har bode dykk. Og sjå, eg er med dykk alle dagar så lenge verda står.

Leiar av 
Johannes Olsen
UNG-leiar

Koronafrie  
   fellesskap

Gi di gåve med 

Vipps-nummer: 102696



Andakt av  
Kjerstin Handeland Stokken  
Fitjar

       Ynskjer du å bli fast gjevar?
       Kontakt kontoret, tlf 53 41 07 04, eller finn skjema på www.indremisjonen.no 

Vann som rant forbi

Job 11, 16-18: «Du skal glemme din 
plage. Du skal tenke på den som van-
net som rant vekk. Lysere enn mid-
dagen blir da ditt liv, mørket blir for 
deg som morgenen. Og du skal være 
trygg, for da er det håp. Ja, du skal se 
deg omkring og legge deg trygt til ro.»
 
I sommer leste jeg en roman som 
het «Vann som rant forbi» av Cynthia 
Ruchti. Her leste jeg om personer 
som det hadde gått i stykker for, og 
hvordan de ved Guds nåde fikk bety 
noe for hverandre og hjelpe hverandre 
inn i Guds nærhet. Helt i avslutningen 
av boka kom Job 11,16 som forklarte 
hvorfor boka hadde denne tittelen. 
Dette verset hadde jeg aldri fått med 
meg før.

 

Samme morgen som jeg leste dette 
bibelverset i romanen, var jeg i bønn 
for noen venner som også opplevde 
at grunnen i livet skalv. Jeg slo opp 
i Job, og leste videre vers 17 og 18. 
Vers fulle av lys, håp og framtid! Jeg 
sendte dem versene, og det ble et 
spesielt håndtrykk til dem fra Gud 
denne dagen.
 
Det er fantastisk hvordan Gud er en 
trofast Far med en utrolig regi på alt 
Han gjør! Det kan virke så tilfeldig, 
men Gud vil at vi skal gi Ham hvert 
øyeblikk av livene våre. Følge innsky-
telser og den lille stemmen. Mye av 
det vi tenker på som tilfeldigheter, 
er øyeblikk iscenesatt av en stor Gud 
som sitter med hele oversikten. Gud-
feldigheter, kaller jeg det.

Den Hellige Ånd lever i vårt indre 
og i våre liv. Når Jesus trøsta og ville 
styrke disiplene før han ble ført til 
Golgata nevnte han flere ganger i 
Johannes 14, 15 og 16 Talsmannen, 
Den Hellige Ånd. Jesus sier at «det er 
til gagn for dere at jeg går bort, for 
hvis ikke kommer ikke Talsmannen til 
dere». Den Hellige Ånd er vår hjelper, 
og vil trøste, vise oss Jesus, lære oss 
å leve nær Gud og lede oss.
 
Dine bekymringer – tenk på dem som 
vannet som rant vekk. Og la Den Helli-
ge Ånd få bli din trygghet, læremester 
og hjelper. Jesus sa at det er til gagn 
for oss. 

Oppstart i koronatid 
Fleire stiller spørsmål i forhold til smittevern og oppstart av lokalt arbeid. Alle 
ønskjer å ta regjeringa sine tiltak på alvor, men det vert løyst på ulike måtar. 
Om du har lyst å prøva ut nye ting, kan det vera rette tid for det. Frå 15. juni er 
det maksimum lov å vera 200 personar til stades i eit lokale, under føresetnad 
av at ein følgjer gjeldande smittevernreglar, blant anna overheld 1 meters- 
regelen. Både Frivillighet Norge og Norges Kristne Råd har laga gode vegleiarar 
som me anbefaler å bruka. 

Me er glade for at dei fleste forsamlingar, også barne- og ungdomslag startar 
opp igjen i desse dagar. Samtidig har me respekt for dei som kjem til annan 
konklusjon. Det er viktig å vurdera om ein har nok leiarar og gode lokale til-
gjengeleg. 

Ha ein plan – Meet316
I tillegg til plakatar om smittevern, anbefaler me at du  
som arrangør, går igjennom samlinga frå velkomst til slutt,  
og vurderer smittevern. Ha gjerne ein smittevernansvarleg.
Alle som er til stades skal registrerast med namn og telefon-
nummer. ImF har utvikla ein app - Meet316 – der ein kan 
registrera familie og venner som skal på møte og arrangement. 

Gjennomføring av basarar?
Fleire stiller spørsmål omkring gjennomføring av basarar. Her kan ein sjølvsagt 
landa ulikt. Og kanskje må ein uansett gjennomføra på anna vis. Tenk kreativt 
om matservering! Kan ein ha annan type mat? Unngå buffét, evt. ha ein som 
legg oppå! Set fram porsjonstallerkar! Lokale utbrudd tel sjølvsagt inn i vurde-
ringa. Kontakt gjerne lokal smittevernlege om du er usikker. IMS-kontoret og 
ImF er også behjelpelege om du har spørsmål. Me ynskjer at våre forsamlingar 
er med og bidrar i dugnadsinnsatsen mot smittespreiing. Guds signing over 
komande semester.  

BØNE 
SPALTA

 BE FOR:
- alle som arbeider på Brandøy, 
 Helgatun, Helgatunlia, SunnBok, 
 Framnes og IMS 
- ungdomane våre på Bildøy 
 og Framnes 
- økonomien til Helgatun, Brandøy, 
 Framnes, SunnBok og IMS 
 denne hausten
- Haustmøte og Go`fredag i 
 denne koronatida

BE OM: 
- åndeleg innsikt, visdom, nytt mot  
 og krefter til leiarar i lag, kor,  
 foreiningar og forsamlingar 
- at leiarar og ungdomar får eit  
 Jesusmøte på Pit Stop 
- velsigning over alle som ikkje kan 
 reisa på leir denne hausten då 
 leirane er avlyst  

TAKK FOR: 
- -alle som fekk høyra om Jesus  
 på Active-Ten i august
- alle pengegåvene som er kome inn 
 til Helgatun, Brandøy, SunnBok  
 og IMS det siste halve året
- at me fekk gjennomført Årsmøte/  
 Forhandlingsmøte i juni
- at «Gud, som gjev håp, fyller oss  
 med all glede og fred i trua, så me  
 kan vera rike på håp ved Den  
 heilage andes kraft» Rom 15:13



Før sjølve årsmøtedelen tok til, heldt 
ungdomsarbeidar Eirik Stensland 
andakt ut frå Lukas 24, om Emmaus- 
vandrarane. T2-elev Sindre Aarbø og 
Arne Lindekleiv, administrajonskon- 
sulent, vart takka av for si tenestetid 
i IMS. 

Utanom ordinære årsmøtesaker, var 
strategi IMS på agendaen, prosess 
saman med kretsane i ImF og lov-
endring IMS. Så var det kome ei 
tilleggssak om kausjon av byggjelån 
til Helgatunlia som banken kravde. 
Andreas C. Våge la fram denne saka. 
Årsmøtet gav sin tilslutnad med 
58 mot 1 røyst til at IMS-styret får 
fullmakt til å stilla med sjølvskuldnar-
kausjon for inntil kr 20 millionar for 
Helgatunlia sitt byggjelån på kr 59 
millionar. 

Marianne H. Aarbø og Bernt Arild 
Gjøvåg vart valt til referentar. Det  
var grundige orienteringar frå alle 
avdelingane våre: IMS, IMS-Ung, 
Brandøy, Helgatun, Helgatunlia, 
SunnBok og Framnes. 

IMS strategi
Nestformann og medlem i strategi- 
gruppa, Liv Ingunn Heie Medhaug, 
orienterte om arbeidet og presenterte 
strategien. Satsingsområda dei neste 
fem åra er fellesskapsvekst, leir og 
leiartrening. Så vil det av tilsette bli 
utarbeida eittårsplanar. Ung-leiar 
Johannes Olsen innleia spørsmål til 
samtale: Bør strategien vera felles- 
eige for alle i IMS? Korleis kan planen 
nyttast i det arbeidet du står i? Godt 
engasjement rundt borda førte også 
til gode innspel ved framlegging. 
Strategien fekk stor oppslutnad, 
og vart godkjent av årsmøtet.   

Prosess saman med kretsane i ImF
Dagleg leiar Marit Hårklau Ådnanes 
presenterte saka. Ynskjet frå gene-
ralforsamlinga i ImF november 2019 
var at alle kretsane skal gå inn i ein 
forpliktande prosess saman med ImF 
sentralt, der ein saman kan finna 
fram til ein mest mogleg tenleg orga-
nisasjon og struktur for å nå lengst 
mogleg med vårt misjonsoppdrag. 
Alle kretsane skal ta denne saka til 
sine kretsårsmøte. Årsmøtet vedtok 
å gå inn i den omtalte prosessen. 
Lokale leiarar og årsmøtet vil verta 
informerte undervegs. Årsmøtet gav 
mandat til kretsstyret til å peika ut 
personar til å sitja i gruppa som 
representerer kretsen i læringsfelles-
skapet. 

Lovendring IMS
Formann Ole Bernar Innvær informer-
te. Sist lova var endra var i 2008. No-
kre av dei nye endringane er: Endring 
av namn til IMS i heile lova, våre nye

AS vert teken inn, ingen utsendingar 
kan ha meir enn ei stemme under 
årsmøtet, årsmøtet skal ikkje lenger 
velja barne- og ungdomsråd, pro-
tokoll frå årsmøtet skal sendast til 
lokalforeiningane og ImF, tidlegare 
paragraf  10 om usemje går ut. Her 
vil det koma ny paragraf  om åndeleg 
tilsyn. Denne blir vedteken seinare. 

Samtale om arbeidet
Som ei siste sak, var det høve til 
å koma med spørsmål og tankar 
omkring arbeidet. Fleire nytta høvet. 
Blant anna var det fleire som bar 
fram nauda for arbeidet i Hardanger. 
Dugnad og leir vart løfta fram. Blant 
anna kjem det no ein ny mannsleir på 
Helgatun med fokus på jakt, slakt og 
foredling. «Generasjon savnet» - for- 
eldregenerasjonen vart nemnd. Me 
står i fare for å missa den. Til slutt 
kom det oppmoding om å ta opp  
kollekt til IMS sitt arbeid. Takk,  
det kom inn vel kr 10.000,-.

Då regjeringa 15. juni opna opp for at meir enn 50 personar kunne møtast i same lokale, vart det også mogleg for IMS 
å gjennomføra utsendingsmøte. Utsendingsmøtet vart halde på Leirvik bedehus, og det var registrert 59 utsendingar. 

Utsendingsmøte 20. juni

Nytt styre, saman med IMS-administrasjon: John Morten Espevik, Guri Bjørnevik, 
Linda Aase, Marit Ådnanes, Kirsten Stokken (3. vara), John Helge Heie, Oddvar Martin 
Torget, Johannes Olsen og Tordis Thuestad.  
 
Formann Ole Bernar Innvær, Mirjam Eide Gravdal (nestleiar), Randi Brekke Eiken  
(1. vara) og Ole Håland (2. vara) var ikkje tilstades då biletet vart teke. 

Etter ide frå ImF-Rogaland sin Drive-in basar i april, fann IMS-staben ut at dette ville me også prøva. Me laga vår eigen 
vri, og fornorska namnet til Kjør igjønå-basar. Sidan det ikkje vart Sommarens Storsamling på Framnes som planlagt 
19.-21. juni, var 21. juni ein god dato for gjennomføring, dagen etter utsendingsmøtet på Leirvik. 

Mange såg ikkje for heilt for seg kor-
leis denne «bil-basaren» verka. Men 
når dei møtte fram, gjekk det meste 
av seg sjølv. Folk sat i bilane og kjørte 
gjennom ei rundløype på parkerings-
plassen ved bedehuset. Her kunne dei 
delta på Kims leik, få servert bollar 
og drikke, kjøpa lodd til kveldslotte-
riet og vera med på aktivitet der dei 
skulle springa rundt bilen raskast 
råd. På lykkehjul-posten kunne dei 
dessutan vinna bøtte med bakverk, 
blomar, leiker, bilutstyr eller anna.
 

For å koma rundt til flest mogleg 
bedehus, hadde me to team tilsette. 
Tilsaman var me innom desse stad-
ane: Uskedalen, Halsnøy, Samnanger, 
Fitjar, Norheimsund, Horneland og 
Gilje. Alle kunne likevel kjøpa lodd, og 
også følgja korte sendingar på Face-
book utover dagen. Sjølv om dagen 
starta regnleg, vart den avslutta med 
strålande sol på Gilje. Her var det 
også trekking, og alle som ville kunne 
sjå andakt og trekking via nettsida 
eller Facebook-sida til IMS. 

Gevinstliste  
kjør igjønå-basar 
   
1 50” TV: Hilde Karin Vedøy Eiken
2 Sykkel: Kristin og Tor Espen Kristensen
3 Opphold Helgatun: Linn Borgny Andresen Røen
4 Flytevest frå Marine Profile: Eldri Stautland Espeland
5 Maleri: Valborg Eide
6 Kniv: Anne Karen Løkling
7 Kniv: Toril Langeland
8 Saueskinn: Tanja Stølen Mathisen
9 Gåvekort Sakseid: Samuel Bjørkmo
10 Moraz hudpleie: Knut Inge Røen
11 Mary Kay hudpleie: Steinar Røgenes
12 Oriflameprodukt: Jostein Sønstabø
13 Oriflameprodukt: Mari, Andreas og Alfred Mæland
14 Gåvepakke Lerum: Toril Langeland
15 Gåvepakke Lerum: Linn Borgny Andresen Røen
16 Gåvepakke Lerum: Jørgine Tufteland
17 Skinn: Eldbjørg og Nils Arne Tufteland
18 Tavle for barn: Valborg Eide
19 Liten drill: Engebregt Andreassen
20 Bitz-sett: Endre Inge Stokken
21 Fotball: Asbjørn Heidal
22 Barnekikkert: Solbjørg Angeltveit
23 Mygg deg vekk: Randi Norheim Eide
24 Grillsett: Siri og Magne Hitland
25 Leir Brandøy: Ragnhild og Olav Helleve
26 Leir Brandøy: Asgeir Hjelmeland

Kjør igjønå- 
basar

Arrangementet gav energi og meir-
smak, både for tilsette og deltakarar. 
Det var veldig kjekt å gjera noko 
saman på denne måten. Så gav det 
kjærkomne kr 137.000,- i brutto til 
IMS. Tusen takk til alle som kjøpte 
lodd og støtta opp om arrangemen-
tet, samt lokale bedehus som stilte 
med mannskap, bakverk og bøtter 
med gevinstar. 

Medarbeidarar på Halsnøy er 
klare til å ta imot bilgjestene

Ingerid Innvær, Gilje,  
på posten for lykkehjul

Kåre Johan Hamre 
gjer seg klar  
til basar

Familie i Samnanger deltek på basar,  
og feirer samtidig Marit A. Røen sin bursdag

Oppstart av livsnære grupper er 
eit av satsingsområda til IMS. Me 
ynskjer å vera pådrivar til at det kan 
skje lokalt. Fleire stader driv ein godt 
arbeid på dette området. Me har 
mykje å læra kvarandre. Denne gong-
en deler ImF Stord sine erfaringar 
med smågrupper, og me får høyra 
frå Gilje som er i startgropa med å 
danna nye grupper. Over nyttår vil 
IMS-administrasjonen laga oversikt 
over aktuelle bibel- og samtaleopp-
legg, samt gi hjelp til «korleis koma 
i gong». Etterkvart kjem det også til-
bod om oppfølging av gruppeleiarar. 

Kol. 2,2 uttrykkjer noko av det som 
er Guds eige mål for eitkvart kristent
fellesskap, også småfellesskap:

Gjennom smågruppene skal me få 
nytt mot, bli knytte saman i kjærleik, 
og bli betre kjent med Jesus. Når 
alle desse hensiktene er oppfylt, vil 
det også tiltrekka nye menneske. 
Me ynskjer vekst for fellesskapa våre. 
Og kvifor ynskjer me det? For å bli 
fleire? Ikkje nødvendigvis i seg sjølv. 
Men me ynskjer at fleire skal få koma 
inn i eit livsforvandlande fellesskap 
med Jesus. Og nettopp det kan skje i 
fellesskapa våre. Me ynskjer at men-
neske rundt oss skal bli frelst, ha det 
bra, og få nytt mot. 

Smågrupper ImF Stord
Fortel litt om smågruppearbeidet i forsamlinga
I dag har me elleve grupper knyta opp mot forsamlinga. 
Så vert det starta to nye i haust. Alle gruppene er enten 
for menn eller kvinner. Det har fungert best for oss. Me 
ønskjer å gi plass til nye, difor vert ei gruppe delt fordi 
den er for stor. Målet er at alle gruppene skal vera opne, 
men det kan likevel skje at ei gruppe er lukka for ein pe-
riode av hensyn til medlemmene. Me har ansvarsperson i 
kvar gruppe. Målet er å få to til å dela dette ansvaret. 

Kvifor er smågrupper viktig?
Det er her ein klarer å bygga dei nære, gode relasjonane 
der ein blir skikkeleg kjent, både personleg og åndeleg. 
I ei smågruppe kan ein lettare knyta hjartekontakt, seier 
Ingvild. Me ynskjer sanne fellesskap, der ein ope kan 
dela liv og tru. Me treng fridom til å vera oss sjølv, både i 
storfellesskapet og i smågruppene. Når ein vågar å vera 
ærleg, vil det også opna opp for andre. For nokre kan 
det vera utfordrande å dela liv og tru i fellesskapet. Me 
er ulike som personar, men nokre treng også å bli pusha 
litt. Me har fått tilbakemelding på at «dette treng eg», og 
«dette veks eg på». 

Det er viktig å vera klar over kva utrustning den enkelte 
i gruppa har. I ei mindre gruppe kan ein våga å prøva 
gåvene ut. Me har oppfordra gruppene til å ha fokus på 
nådegåvene dette året. Ei gruppe har blant anna vore ute 
på team, der medlemmene har blitt utfordra på andakt, 
vitnesbyrd m.m.

Smågrupper i koronatid
Det siste halvåret har me sett kor viktig smågrupper er. 
Fleire av gruppene har hatt treffpunkt i koronatid, andre 
ikkje. Nokre har møtt ute rundt bålpanna, andre i hei-
mane. Me har hjelpt kvarandre til å ha rett fokus og til 
å halda oss «påkopla». Og ikkje minst har me bedd for 
kvarandre. I ei tid der me ikkje har hatt samlingar i det 
store fellesskapet, har grupper vore viktig. Då har me 
visst litt om livet til kvarandre, og me har følgt kvarandre 
meir opp. Me har byta på å bera kvarandre, seier Ingvild. 

Oppfølging gruppeleiarar
Det har vore lite oppfølging av leiarar, men me har tatt 
tak i det no. Nyleg hadde me ei samling der åtte-ti leiarar 
var til stades. Målet framover er å møtast om lag kvar 
tredje månad, og at gruppeleiarane får personleg oppføl-
ging ein gong mellom det. På samlingane er det viktig å 
snakka om korleis gruppa fungerer. Kva utfordringar står 
leiarane i? Korleis får ein alle gruppemedlemmene til å 
delta i samtalen? Nokre grupper treng å snakka om kva 
gruppa skal vera. Kor er åndeleg fokus?

Så er det også viktig å få til endringar der gruppene ikkje 
fungerer så bra, seier Ingvild. Det er heilt greit å omrok-
kera litt, enten kjemi eller anna ikkje fungerer. Me ynskjer 
låg terskel for endring, slik at me har gruppesamanset-
ningar som fungerer bra saman. 

Tida framover
Eg håpar at Gud kan bruka tida me er i til å løfta fram 
det som er viktigast med heile kristenlivet; relasjonen til 
Gud. Dette semesteret har me fokus på smågrupper og 
disippelliv. Me ynskjer at den enkelte skal bli sett i stand 
til å leva kristenlivet i kvardagen. Det er jo det det hand-
lar om, avsluttar Ingvild.

Kva mindre fellesskap kan bety

Ingvild Løklingholm er forsamlingsleiar 
i ImF Stord, og deler her frå deira arbeid 
og erfaringar med smågrupper. 

666

«Eg ønskjer at 
dei må få nytt mot 
i hjartet, bli knytte 

saman i kjærleik og nå 
fram til heile rikdomen 

av overtyding og innsikt, 
så dei kan fatta Guds 
mysterium, som er 

Kristus.» 

Oppstart av nye grupper på Gilje
Våren 2019 starta Gilje NaMu-prosess, der forsamlinga skulle svara 
på ein del spørsmål knyta til fellesskap og leiarskap m.m. NaMu er 
forkortinga for Naturlig Menighetsutvikling, som har som mål, «fleire 
sunne forsamlingar». For Gilje er målet «å erfara meir at Gud arbeider 
i fellesskapet og meg». Undersøkinga viste at kvalitetsteikna som om-
handla trusliv, leiarskap og struktur låg i øvste sjiktet, medan livsnære 
grupper og varme relasjonar var svakast. Eit av tiltaka er difor å skapa 
smågrupper der ein kan dela tru og liv. Gjennom dette ynskjer ein også 
å skapa tryggare relasjonar.

Me var midt i oppstarten av dette arbeidet då korona-epidemien inntraff, 
seier Ingerid Innvær, leiar i Gilje indremisjon. To grupper hadde starta 
opp, og to grupper var ikkje komen i gong. No gler me oss til å fortset-
ja dette arbeidet. Kvar gruppe har leiar, og målet er også at gruppene 
etterkvart skal ha nestleiar. Me har hatt fleire samlingar for leiarane før 
oppstart, og vil også fortsetja å følgja opp desse. Så håpar me også at 
det etter kvart kjem nye grupper til. Ei tidlegare bibelgruppe har dessu-
tan restarta etter at me har satt fokus på grupper. 

Karl Ådnanes er med i styret i Gilje indremisjonen, og er også ein av dei 
som har ivra for å starta ny gruppe. Hans gruppe hadde ei samling før 
korona, og hadde også eit par treffpunkt i vår. No er dei klare for å fort-
setja.  

Kva er motivasjonen din for å vera med å starta ny gruppe?
Me håpar å bli fleire. Bedehusforsamlinga fungerer godt, synest eg. Men 
tilveksten er ikkje så stor som me skulle ønskja. Dette snakkar me om 
ganske ofte. Eg håpar me på denne måten kan få fleire inn i gruppa, som 
kan bli eit tilskot til forsamlinga vår, eller anna forsamling for den del. Me 
skal ikkje vera koseklubb for oss sjølve. Me skal jo bli fleire, minnar Karl 
oss om.

Korleis er kvelden lagt opp? 
Me startar kl 2000, og samlinga varer vel to timar. Me har enkel kvelds-
mat. Andre grupper set fram snacks. Alle dei nye gruppene følgjer opp-
legg laga av Gunnar Elstad. Me nyttar «Troens land», der me blant anna 
tar opp tema som «Gud, vår Far», «Skapt i Guds bilde» og «Synd». Ei 
anna gruppe har heftet «Troens folk», der tema er «Samfunnet av hellige» 
og «Misjonsoppdraget» m.m. Her dukkar me inn i bibeltekstar og temaet 
for kvelden. Kvart tema har spørsmål til ettertanke, og oppmoding om 
å dela liv og be for og med kvarandre. Ut i frå våre forutsetningar gjer 
me så godt me kan, seier Karl. Me har veldig greie samtalar. Me er ikkje 
komen så djupt enno med kvarandre, men det skal me få meir og meir til 
etter kvart. 

Kvifor er det viktig med  
smågrupper?
Det er mykje lettare å snakka 
ope om tru, følelsar og korleis 
kvar og ein har det. I eit stort 
fellesskap blir talaren og ta-
len viktig, og me sit meir som 
passive tilhøyrarar. 

Både indremisjonsstyret og 
NaMu-gruppa, som arbeider 
spesielt med tiltak, har  
arbeidd ut frå forsamlings-
profilen. Sidan me er svakast 
på varme relasjonar og livs-
nære grupper, så bør små-
grupper vera eit middel til 
å hjelpa på dette, avsluttar 
Karl.

Småfellesskap  
– ein veg til vekst

Det trur me på. Det vert også 
påpeika i boka til Tonje Haugeto 
Stang, Lunde Forlag, som kom ut i 
vinter. 

Utklipp frå boka: 
«Vi er dypt overbevist om at mindre 
grupper i menighetsarbeidet er en 
viktig veg til vekst både for enkeltmen-
nesker og for menigheter… Det synes 
å være en klar trend at tilbud om min-
dre grupper er av stor betydning der 
menigheter vokser og når nye. Når det 
gjelder mennesker som har kommet 
til tro i voksen alder, virker det som 
de fleste har erfaring fra ulike typer 
smågrupper der samlingene brukes 
til å snakke om livet med Bibelen på 
bordet.»

Boka har tre deler: 
1. Den er ein slags manual for deg 
som vil leia ei gruppe. Her finn du 
noko om hensikt, mål og verdiar, 
samt konkrete råd om korleis eit 
semster og ein kveld kan byggast 
opp. Skal ei gruppe bli god og ut-
viklande, er det heilt avgjerande at 
nokon har eit tydeleg ansvar. Korleis 
kan smågruppa bli høgdepunktet i 
veka?

2. Korleis kan forsamlinga bygga 
opp struktur med smågrupper, og 
følgja opp desse på ein grei måte? 
Første steg er at forsamlinga ser 
behov for mindre fellesskap.

3. I siste del finn du konkrete 
opplegg som du kan følgja i små-
gruppa.

Boka får du kjøpt på SunnBok. Den 
er praktisk, lettlest og anbefalast på 
det varmaste. Boka er ein ressurs 
for alle som ynskjer å starta og 
driva smågrupper.  

Karl Ådnanes er leiar i ei av dei nystarta  
gruppene på Gilje.

LIK OSS PÅ

Leirar framover
Brandøy:
Hausttreff
16 år+
23.-25. oktober
Pris: 1050,-

Helgatun:
Ungdomshelg 
8. klasse+
20.-22. november
Pris: 850,-

Juleverkstadhelg
4-9 år med følgje
27.-29. november
Pris: 700,- (barn)
1200,- (vaksen)

Indremisjonssamskipnaden

LIK OSS PÅ

Ein annleis leirhaust 

www.indremisjonen.no

 
Meir info finn du på nettsida vår under fana ”leir”. 
Her kan du melde deg på leir og lese meir om  
kva ein leir inneheld.

www.indremisjonen.no
post@indremisjonen.no
tlf  53 41 07 04

Som de ser på bileta, var det mange som koste seg på 
Active-Ten leir i sommar. Me kunne følga sommarreglane 
for smittevern for barn og unge, og heldigvis vart ingen 
smitta av koronaviruset. I haust vert det vanskelegare å 
arrangere leir, sidan me må halda ein meter avstand, og 
smittevernlegen har anbefalt å ikkje samla barn frå ulike 
kommunar. Det er lettare på leirar der folk kan ta ansvar 
for seg sjølv eller eigne born. Derfor arrangerer me des-
se leirane i haust: Hausttreff  på Brandøy; ungdomshelg 
og juleverkstadleir på Helgatun. Me vil i tillegg oppmoda 
lag til å arrangera eigne forsamlingsleirar eller lagsleirar, 
slik at me kan fylla opp leirplassen vår, sidan det er min-
dre risiko for smittespreiing når alle kjem frå same stad.

Gler meg til  
dette KORONA- 

greiene er over...

Bevar ditt hjerte fremfor alt du 
bevarer, for livet utgår fra det. Salomos ordspråk 4,23

 Ella Marie Nordbø, 10 år

Mitt bibelvers!

2xSindre, Mathilde,  
Marie og Sofie i full gang. 

Trur Robert er skuffa  
over valget av spel.

Konferansierane er klare for leirfest.

Frukt, kiosk og god stemning  høyrer saman på leir

Veldig kjekt å endeleg  
få samlast til møte igjen!

Volleyballturnering  høyrer med på Active-Ten.

Straks klar for leik.

Løft blikket 
Når me ikkje har kontroll på livet og viruset rundt oss, kan det vere godt å løfta blikket mot Han som er større enn alt, og som er mektig til å gripa inn i alle situasjonar. Alt maktar eg i Han som gjer meg sterk.  

Mvh Johannes Olsen, UNG-leiar, IMSUN

Endeleg fekk me gjennomføra 
konfirmasjon med ConTeenNew. 
Datoen var eigentleg sett til 25. 
april, men grunna korona måtte 
me utsetta. Laurdag 29. august 
blei den store dagen og sjølv om 
me måtte ha ei lita avgrensing av 
gjester blei det ei flott feiring av 
konfirmantane våre.

Det var eit fint syn å sjå utover ein 
sal som var full av stolar og nes-
ten full av menneske. På scenen 
sat 10 fantastiske konfirmantar i 
finstas. Også i kjellaren under oss, 
i andre rom, på mobilskjermar og 
storskjermar sat det gjester og 
såg på strøyming via facebook. 
Marit Ådnanes og Johannes Olsen 
delte nokre tankar og helsingar frå 
Bibelen til konfirmantane og oss. 

Konfirmantane leia oss i lovsong, 
dei fortalte om kva året hadde 
innehalde og dei uttrykte takksemd 
til leiarane for året dei har hatt. 
Gudstenesta blei avslutta med  
forbønshandling for konfirmantane 
og me fekk lysa Herrens velsignelse 
over kvarandre før gjestene delte 
seg i 10 og gjekk til kvar sin fest 
med kvar sin konfirmant.

Konfirmasjonsgudteneste med ConTeenNew

Konfirmantane våre.  
F.v. Juli-Janne K. Gåsdalen,  
Kristoffer Vyzantios, Elisabeth  
Hellesøy, Andrea T. Dyrøy,  
Martine Matre, Lisbeth Løklingholm, 
Elina Hallaråker, Lars Vikestrand,  
Ida Langeland, Johanne Celine X. Enes

Haldis var god å sjå den enkelte, 
både dei som arbeidde på Hel-
gatun og gjestene. For dei unge 
tilsette var ho ei åndeleg mor, og 
ho viste stor omsorg for mange. 
Mange samtalar vart det med 
både gjester og tilsette, og ho kom 
gjerne med eit gudsord og opp-
muntring. Arbeidsmessig stilte ho 
opp der det trongst, og Haldis var 
ein meister i å pynta og gjera det 
heimekoseleg rundt seg. 

I 1987 vart Helgatun v/Haldis og 
Ingvard tildelt misjonshotellprisen. 
Ekteparet var opptatt av å stadig 
utvikla Helgatun. Mellom anna står 
det følgjande i grunngjevinga for 

prisen: «…at de ved sin initiativrike 
og dyktige ledelse og sitt helhjertede 
engasjement har utviklet Helgatun til 
en utmerket bedrift innen Misjonsho-
tellene i Norge. Helgatun er preget 
av stil og kvalitet som resultat av en 
kontinuerlig og planmessig produkt-
utvikling. Med forankring i den kristne 
visjon som Helgatun er bygget på, har 
det lykkes medarbeiderstaben å ska-
pe en atmosfære preget av vennlighet 
og nærhet som gjør at gjestene trives 
og føler seg hjemme.»  

Med rundt 10.000 gjestedøgn i 
året, er det mange som har møtt 
på Haldis og velsigninga som fulgte 
med dette møtet. Me er heldige og 

rikt velsigna som har hatt denne 
trufaste tenestekvinna blant oss.  

Det vart ein minnerik dag på  
Utåker under gravferda 15. juli,  
og også tilstellinga etterpå.  
Kr 30.700,- vart gitt i gåver til  
Helgatun denne dagen.  

Først og fremst går tankane til Ing-
var som har mista si kjære Haldis. 
I stor takksemd for alt Haldis var 
og fekk bety for så mange, lyser me 
fred over hennar gode minne.  

Marit Hårklau Ådnanes 

Haldis Sandvoll til minne 
8. juli, 89 år gammal, fekk Haldis Sandvoll heimlov. Mange 
kjenner Haldis og mannen Ingvar for tida dei var styrarpar  
på Helgatun. I 1973 flytta ekteparet til Helgatun. Den fyrste 
tida, medan Helgatun reiste seg, budde dei i campingvogn.  
12. august same år vart Helgatun vigsla. I heile 25 år skulle 
dei få mykje å seia for Helgatun då dei styrte heimen.

Sol ute, sol inne

Eit strålande ver, mange trivelege menneske 
og ein flott stemnestad, var ramma rundt 
Solheimsdalstemnet på Tysnes 16. august. 

Stemnet har vore arrangert i godt over 30 år, 
dei siste om lag 20 på garden Skartveit. Dette 
er ein fjellgard, men som ikkje har fast buset-
nad til vanleg. Det er Reidun og Magne Skart-
veit som eig garden, og som kvart år legg ned 
eit imponerande arbeid for å stella i stand slik 
at folk kan samlast på ein god og triveleg måte. 
I år vart smittevern ei ekstra utfordring.

Det er Tysnes støtteforening for Indremisjonen 
som arrangerer stemnet. Me har i alle år hatt 
tradisjon for at stemnet har vore i samarbeid 
med kyrkja, slik også i år. Sokneprest Eirik 
Aadland Tappel leia gudstenestedelen, og orga-
nist var Andrè Eide. Song av Tone Reinertsen 
Hellesøy. 

Marit Andresen Røen kom som talar frå IMS. 
Føremiddagen tala ho over teksten for dagen, 
Matt. 23, 37-39. Ho minna oss sterkt om Jesus 
som framleis har omsut for oss og ynskjer å 
samla oss alle slik som ei høne samlar kylling-
ane sine under vengene sine. Men ho minna oss 
også om det alvorlege som står vidare i teksten 
om at «dei ville ikkje». Korleis er det med vår 
vilje? Korleis er situasjonen i dag, utfordra ho 
oss alle på.

Etter gudstenestedelen var det matpause og 
ein god drøs. Deretter ein god møtedel vidare, 
med mykje song. Stor takk til alle – mest til 
Gud - som gjorde dette til eit rikt og godt  
stemne også i år.

Harald Heie

11

 

 HAUSTMØTEHELG 
   LEIRVIK BEDEHUS 
     25.-27. SEPTEMBER 

  FREDAG 
  1900: Go’fredag 
     -Festkveld med smil og alvor- 
 
     Konferansier: Tore Hjalmar Sævik 
     Aksel Lygre: «I Guds nærleik» 
     Song og musikk: Hanne Synnøve 
      Tislavoll, Marta Marcol Havn og 
      Ragnhild Nesse 
      Mat: Suppe m/focaccia, dessertar 

     Pris kr. 300,- 
       
                   Påmelding innan 22. september 
         www.indremisjonen.no eller tlf. 53 41 07 04 
   
   LAURDAG 
  1630:  Møte med undervisning 
      Tale: Runar Landro 
     Tema: «I Guds kjærleik» 

- Når Jesus blir synlig for oss 
            Song og musikk    

  1800:   Sal av pizza   

  1930:   Vi møtest! 
      Tale: Runar Landro 
      Tema: «I Guds kraft» 

- Å gjera Jesus synleg for andre 
            Lovsongsteam frå Fitjar 
            Kveldens gjest 
             Kollekt til arbeidet under møta! 
 
    OBS! Påmelding til møta laurdag  
              (maks 200 deltakarar): 
        www.indremisjonen.no eller tlf. 53 41 07 04 
   

  SØNDAG 
 

   Lokale haustmøte: 
   Gilje  kl 1100 Tale: Svein Bjarne Aase 
   Øystese kl 1100 Tale: Kåre Johan Hamre  
   Skånevik kl 1100 Tale: Olav Eikemo 
   Halsnøy kl 1600 Tale: Johannes Olsen 
   Tysnes kl 1700 Tale: Aksel I Johannessen 
   Fitjar kl 1900 Tale: Marit Hårklau Ådnanes 
 

Tone R. Hellesøy

Drøsen, smila og stemninga under 
Brandøyhelga viste at det var 
mange som syntes det var godt å 
møtast igjen. Ansvarlege på Brand-
øy hadde lagt alt godt til rette for 
trygt smittevern, og fleire gav også 
uttrykk for at dei kjente seg trygge. 
Det var påmelding til alle arrange-
ment og møter, slik at ein hadde 
kontroll på kven som var der. 

Helga starta med nydeleg mid-
dags- og dessertbuffet laurdagen, 
lagt på fat av kjøkkenpersonalet. 
Den som hadde hatt større plass i 
magen til alle dei deilige middags-
rettane, og dei sju desserttypane 
me kunne velja blant! SalmeKlang 
heldt så konsert i gymsalen. 
Firemanns-orkester fekk svært 
god respons, og var ei oppleving å 
høyra på. Bandet vart starta i mars 
2008, og kombinerer folketonar frå 
heile verda med norske tekstar og 

salmar. Med sin respekt for mate-
rialet, samt profesjonelle tilnær-
ming, har bandet funne ein verdig 
måte å fortolka salmeskatten på. 
Etter kaffi og drøs, nytta mange 
høvet til å overnatta på Brandøy, 
enten i nyoppussa rom, eller bubil. 

Sjeldan har me høyrt dei ti boda 
bli så levande formidla som 
søndag. Sokneprest i Etne, Per 
Hjemdal, heldt tale. Gjennom sine 
videosnuttar, som han også delte 
med oss, er han for fleire kjent 
som «Presten Per».  Barna fekk 
samstundes vera med på Speed-
Leir, alt som høyrer leir til opplevd 
på ein time. Johannes Olsen heldt 
kreativ andakt under familiemøtet 
seinare på dagen. Lovsongsteam 
frå Skjold, Vats og Vikebygd leia 
allsongen, og gledde oss med 
solosong. Til Brandøydagen høyrer 
også matsal, kiosk, aktivitetar og 

den gode drøsen med. Veret var 
ikkje på vår side denne helga, men 
det såg ikkje ut til å legga nokon 
dempar på stemninga. 

Dagleg leiar på Brandøy, Andreas 
C. Våge, seier i ettertid at det var 
kjekt at me endeleg kunne treffast 
og ha arrangement etter så lang 
stenging. Me la opp til at det skulle 
komma passe mange folk til at me 
kunne handtera arrangementet på 
ein god måte; i underkant av 100 
på festmiddagen laurdag, rundt 
110 på konsert, og 130 sønda-
gen. Brutto kom det inn om lag 
kr 110.000,-, noko som er veldig 
kjærkome i ei svært pressa tid. 
Me har fått mange gode tilbake-
meldingar og støtte under og etter 
arrangementet, noko som varmar. 
Takk også for fleire større gåver me 
har mottatt i etterkant. 

Godt å møtast 
Brandøyhelg 22.-23. august

Festmåltid  
laurdag kveldFamiliemøte om søndagen

Ynskjer du å støtta  med ei gåve?

Vipps-nummer: 544910 
Kontonr.: 3000.21.26261

Spent på hausten
 
Økonomien til Brandøy er veldig trang etter ein vår utan inntekter. 
Hausten såg lys ut, men så har det kome fleire avbestillingar i det 
siste på grunn av korona. No er det berre 4-5 helger som er booka. 
Faste kostnader og lån etter oppussing skal betenast. Me ynskjer 
å behalda dei gode arbeidarane våre, og håpar me slepp å gå til 
permittering, seier Andreas. 

Mi trushistorie
Anna er eldst av åtte søsken. Éin 
levde dessverre ikkje opp. Mor var 
mykje sjuk av giktfeber og hjarte- 
anfall, så eg måtte trø mykje til 
som storesøster i oppveksten, for-
tél Anna. – Eg kan enno kjenna  
blodsmaken i munnen når eg 
tenkjer på dei gongane eg måtte 
springa etter doktor når mor var 
sjuk. 

Mormor har betydd mykje
Verken far eller mor til Anna var 
truande då ho vaks opp, men mora 
kom frå ein truande heim. Det var 
mormor eg fekk mest tilknyting til, 
seier Anna. Ho budde éi mil vekke, 
og eg tok ofte buss til henne. Ho 
hadde salmeboka og andaktsboka 
på bordet. Ho song mykje, og eg 
var vaksen før eg forstod innhaldet 
i fleire av songane. «Syng for meg 
sangen om Jesus», lydde lenge 
i hovudet mitt: «Syng formesan-
gen om Jesus». Då me som barn 
overnatta i stova, kunne me gjen-
nom tømmerveggane høyra korleis 
mormor låg og bad for oss.

Viktige leiarar
Mor vart kristen i 1945 då Birger 
Ådland hadde vekkelsesmøte i 
Langevåg. Ein av lærarane mine 
dreiv misjonsforeining, og fekk oss 
også til å reisa på leir. Då eg som 
13-åring var på leir i Fiksdalen, 
bestemte eg meg for å høyra Jesus 
til. I Langevåg var det eit veldig 
godt barne- og ungdomsarbeid.  
Eg gjekk på yngres og spelte gitar 
i musikklag. Leiarane var kjekke og 
gav oss småoppgåver. «Hadde eg 
kunna, så skulle eg bore éin og éin 
av dykk inn i himmelen», hugsa eg 
at ein av dei sa. 

Møtte kjærleiken i Bergen
Ungdomstida i Langevåg vart ikkje 
så lang. Som 17-åring reiste eg til 
C. Sundtsgate i Bergen på Bibel-
skule i tre månader, seier Anna. Og 
her møtte eg Alfred. Som 20-åring 
gifta eg meg. Det vart ikkje teolog 
av meg, men skuletida har hatt 

stor verdi likevel. Eg fekk veldig 
mange gode venner, som eg har 
halde kontakten med. 

Stor overgang
I sommar er det 70 år sidan Anna 
kom til Granvin. Etterkvart kom 
det fire barn til. Den eldste, Kåre 
Johan, vart fødd og døypt på 
Sunnmøre, der Alfred hadde jobb 
eit par somrar. Å koma til Granvin 

var vanskeleg, seier Anna. Folk tok 
ikkje kontakt. Dei var litt redde, og 
sat på kvar sine haugar. Litt etter 
litt kom det seg. Det vart også 
stor overgang åndeleg å flytta til 
Granvin. Me heldt kontakt med den 
familien som Alfred gjekk til då 
han vart ein kristen. Dei budde her 
i bygda. Dei heldt småmøte rundt 
i heimane og dreiv også søndags-
skule. Mannen vart sjuk, og då 
overtok eg leiinga av søndagssku-
len. Det var i 1950-51. Eg hadde 
gitar, og det var nytt her i bygda. 
Oppslutnaden var veldig stor. I 
1965 fekk eg tuberkulose. Eg låg 
på sjukehus i nesten eitt år. Eg 

fekk ei jente i mai, og vart innlagd 
i desember. Ein familie her i Gran-
vin passa på henne frå desember 
til august. 
 
Gjennom vonde og gode dagar
Trua har alltid vore der, seier Anna. 
Det som eg fekk inn gjennom bibel- 
soga som liten, sit der. Eg trur på 
det. Når eg ber, får eg gjerne eit 
songvers eller ein salme som vert 
til stor hjelp. «Kjære Jesus du som 
sagde at til deg skal barnet gå», 
ber eg gjerne når eg ikkje veit kva 
eg skal be om. 

Framleis aktiv 
I dag er Anna med som praktisk 
hjelpar i arbeidet med Mini-kon-
firmantane (5.-7. klasse), konfir-
mantar og Ettermiddagssamling 
for pensjonistar. Mini-konfirmantar 
vart starta då Jan-Ove Fagerheim 
var kyrkjelydsarbeidar her. Kon-
firmanttreffa har me i heimen, og 
Ettermiddagssamling på Alders-
heimen. Drivkrafta for å stå i ar-
beidet har vore å dela med andre 
det eg sjølv har fått oppleva, seier 
Anna. Ho brenn også for at dei 
unge skal få læra songar utanåt, 
slik at dei kan ta med seg songver-
sa i livet. «Stakkars folk som veks 
opp i dag». Kva syng i dei når dei 
vert gamle, spør Anna.

Mange bibelvers har følgt meg 
gjennom livet. Eit av dei er frå 
Hebr. 4, 15-16: 
 
«For vi har ikkje ein øvsteprest 
som ikkje kan ha medynk med oss 
i vår vesaldom, men ein som er 
prøvd i alt på same måten som vi, 
men utan synd. Lat oss difor med 
frimod gå fram for nådens kongs-
stol, så vi kan få miskunn og finna 
nåde til hjelp i rette tid.»

Anna Sylte, dei siste 71 åra kjend som Anna Hamre, vaks opp i Langevåg på Sunnmøre. Størstedelen av  
livet har ho budd i Granvin. Mange unge har opp gjennom åra blitt kjende med Anna gjennom barne- og  
ungdomsarbeidet ho har vore med og drive her. Ho fortel om eit stille liv saman med Herren, og kor viktig 
det ho sjølv fekk i barne- og ungdomsår, var for åra som skulle koma.

Etter ein koronapause frå 12. mars til 21. juni, har me 
vore i gong igjen med tilnærma normal drift. Alle dei 5 
tilsette var attende i full jobb frå 1. juli. I tillegg hadde 
me Ingrid og Daniel (svigerdotter og son) i arbeid som  
ferievikarar og kafé-personell i 4 veker. Kafédrifta var 
noko varierande, men alt i alt eit populært tiltak som 
spesielt lokalbefolkninga i Myrkdalen og på Voss sette 
stor pris på.

Når det gjeld pensjonatdrifta auka gjestedøgera for kvar 
veke utover sommaren. Me var glade då me fekk starta 
opp med buffé til frukost 15. juli. I juli hadde me 698 
gjestedøger, mest nordmenn, men og nokre fra Danmark 
og Tyskland.

20. august stengde me av for booking-gjester, og opna 
opp for grupper. To klassar frå Framnes var først ute,  
20.-21. august. Frå 21.-23. hadde me konfirmasjons- 
samling for ein storfamilie frå Voss.

Frå 23.-27. var det Sunnhordalandstreff  med fullt hus. 
Dette vart ein suksess denne gongen òg. Solveig Norheim 
og Svein Bjarne Aase gjer ein fantastisk jobb i samband 
med dette arrangementet. Ei ekstra utfordring dette året 
var all spriten som vart omsett. Jorunn og Olav Eikemo 
var med som talarar, og Hagaviktrioen, som var ein duo 
denne gongen, var med som songarar. Både tale og song 
vart sett umåteleg stor pris på. Takk skal de ha!

Same dag, 27. august, vart Helgatun fylt opp på nytt. No 
var det NMS-seniorane sin tur. Dei har vore her i mange 
år, og set stor pris på å få vera på Helgatun, ein flott 
gjeng. Søndagen var det òg ei konfirmasjonsfeiring. Som 
du ser, har det vore svært travle dagar frå 20. august. 
I tillegg til desse gruppene har me arbeidarar i kost og 
losji i samband med utbygginga i Helgatunlia.

Me vil enno ein gong gje uttrykk for takksemd over ein 
liten, men fantastisk og flink stab, utan deira innsats 
hadde dette aldri gått. Tusen takk og til Anne Marie 
Solsvik som avlasta oss siste helga i august.

Neste post på programmet er Pusterom 4.-6. september. 
Denne helga er det òg ei 90 års feiring på Helgatun.
8.-10. september kjem St. Georgsgilde (eldre speidarar).
Damehelg 18.-20. september (fullteikna).
Friluftslivleir for menn, 25.-27. september, ny i år (full).
9.-11. oktober kjem Den Indre Sjømannsmisjon.
23.-25. oktober, Øystese og Norheimsund ungdomskor.
31. oktober planlegg me ny Helgatundag etter suksessen 
i fjor. Dette vert ein dag med noko for alle.
Cato Torsvik vert med og held andakt. I tillegg vert det 
basar med åresalg og auksjon + diverse salg. Det vert og 
høve til å kjøpa mat i kafeen. Dersom me får det til, og 
det blir mange nok, vil det bli sett opp buss frå Bremnes 
og Stord med heimreise dagen etter.

Når det gjeld den økonomiske situasjonen på Helgatun 
dette året, så vert det annleis for oss og, som for så 
mange andre. Fram til no har me klart oss nokså bra, og 
dersom me får gjennomføre arrangementa våre framover, 
kan dette gå bra.

Me vil takka trufaste Helgatunvener for alle gåver. Tusen 
takk, me treng Dykk.

Alt godt fra Jorunn og Aksel Ingvard på Helgatun

14

Helsing frå

Vil du gi ei gåve til Helgatun?

Vipps-nummer: 515497 Kontonr.: 8220.02.80497

Marit Hårklau Ådnanes 
25.09 Go’fredag
26.09 Haustmøte
27.09 Fitjar
04.10 Norheimsund
13.10 Exponential
16.-17.10 IMS-styremøte
03.11 NAMu Halsnøy
06.-08.11 Lederkonferanse
10.11 RG-treff  Sunnhordland II
17.11 RG-treff  Sunnhordland I
21.11 Tysnes, julemesse
26.11 RG-treff  Hardanger
29.11 Moster

Marit Andresen Røen 
23.09 Neset
24.09 Huglo
25.09 Fredagsklubben
26.09 Haustmøte
02.-04.10 Jondal
14.-18.10 Fitjar
29.10 Jondal Ving
29.10 Jondal 
31.10 Helgatundag
06.-08.11 Lederkonferansen
20.-22.11 Leir Helgatun 
27.-29.11 Leir Helgatun 

Kåre Johan Hamre 
22.-24.09 Omvikedalen
25.09 Go’fredag
26.09 Haustmøte
27.09 Øystese
28.09 Granvin
06.10 Utbjoa
07.10 Neset
08.10 Stranda
09.-11.10 Omvikedalen
12+14.-15.10 Granvin
21.-23.10 Osterneset
24.-25.10 Molnes/Ebne
26.10 Granvin
31.10 ZoomIn Gilje
01.11 Gilje
04.-05.11 Åkra
06.-08.11 Lederkonferanse
09+11.-12.11 Granvin
20.-22.11 Leir Helgatun
26.-29.11 Odda

Johannes Olsen 
16.09 Brandøybasar, Leirvik
20.09 Horneland
26.09 Haustmøte
27.09 Halsnøy
9-10.10 Pitstop
11.10 Husnes 
13.10 Exponential
06.-08.11 Lederkonferansen
14.11 Håvik

Reiseruta september til november
Roald Evensen 
28.-01.11  Uskedalen
11.-15.11 Øystese

Håkon Garvo 
11.-15.11 Laurhammer

Ingebrigt S Sørfonn 
20.09 Os
18.10 Sagvåg
15.11 Uskedalen 
26.11 Huglo

Ola Malvin Lomheim 
04.10 Horneland
11.11 Sveio
15.11 Sagvåg

Vilhelm Viksøy 
18.10 Finnås
22.11 Gilje

Silje Fyllingen 
14.11 Osterneset

Reidar Brevik 
11.10 Øvrebygda
22.10 Huglo
28.10 Sveio
15.11 Finnås

Solveig Norheim 
07.11 Lothe og Alvsaker

Ove-Kjell Sakseid 
15.11 Øvrebygda
22.11 Øvrebygda

1515

Aksel Ingvard Johannessen 
27.09 Tysnes

Eirik Stensland 
20.09 Uskedalen
26.09 Haustmøte
08.-11.10 PitStop
13.10 Exponential
23.-25.10 Hausttreff
25.10 Håvik
31.10 Forsamlingsweekend, ImF Stord
06.-08.11 Lederkonferansen

Lise Marie Thuestad Litlabø 
25.09 Go`fredag
26.09 Haustmøte
28.09 Jr.Ving Leirvik
16.10 Leirvik Fredagsklubb
17.10 Skånevik
20.10 Gilje Yngstes 
27.10 Auklandshamn Yngres
01.11 Øystese 
06.-08.11 Lederkonferansen
19.11 Torsdagsope Sagvåg
29.11 Halsnøy

Olav Eikemo 
25.-27.09 Skånevik
11.10 Håvik
29.-31.10 Tørvikbygd
26.-27.+29.11 Seimsfoss

Arne Lindekleiv 
15.11 Fitjar
22.11 Skånevik

Kenneth Foss 
18.-20.09 Norheimsund
15.11 Gilje

Svein Bjarne Aase 
27.09 Gilje

Marit Stokken Berland 
30.-04.10 Tysnes
07.-11.10 Samnanger

JULEMESSER 

FOR INDREMISJONEN

FØRJULSMESSA PÅ TYSNES

LAURDAG 21. NOVEMBER

Marit Hårklau Ådnanes

Varer og gevinstar vert mottekne med takk!

JULEMESSA PÅ BREMNES

vert i år eit julemesse-lotteri

Trekning torsdag 3. desember 

Følg med i aviser og på nettsider for meir info.

NETTVERK

Info og påmelding: Leder-konferanse.no

Hovedtalere

STRAUME FORUM, SOTRA 6.-8. NOV 2020

Karl Johan Kjøde - Aud Karin K. Ringvoll - G
unnar Ferstad - Th

omas Rake

• Familie
• Barneleder
• Ungdomsleder
• Forsamlingsbygging

• Bønn
• Lovsang
• Forkynnelse
• Flerkulturelt arbeid

• Mennesker som kommer til tro
• Sjelesorg/Medvandring/Forbønn
• Smågrupper (Misjonale Fellesskap)

Helgatundag med basar
laurdag 31. oktober kl. 12.00

Det vert jobba med å setja opp buss m/overnatting på Helgatun frå Sunnhordland
Hjarteleg velkomen til Helgatun!

Andakt v/ Cato Torsvik Open kafè Overnattingsmulighet
Sal av heimebakst Auksjon Handarbeid
Barnetrekning Åresal Hovedtrekning

 
Damehelg på Helgatun18.-20. september 2020 

PIT S
TOP

8.-11. oktober på Leirvik bedehus

Pit Stop blir litt annleis dette året pga. korona. Me skal ha Pit Stop, men me er framleis litt usikre 

på korleis det blir. Følg Pit Stop Leirvik og IMS Ung på facebook for oppdatert informasjon.

facebook/imsungno  
         www.indremisjonen.no

Ledige helger 
på Brandøy 

Mange grupper har avlyst 
helgene sine denne hausten. 
Vi på Brandøy har laga gode 
reglar for smittevern, så 
samlingar for familiar og 
vaksne skal vi få til.

Ta kontakt så finn vi ei helg 
som kan passa

Tlf. 53 76 98 81

Hausttreff
23.-25. oktober 2020 - på Brandøy

Leir for 16 år og oppover. 
Påmelding og meir informasjon:

indremisjonen.no

Go’fredag
Bibeltime

Vi møtes Lokale 
haustmøte

LIK OSS PÅ

Avsender: Indremisjonskontoret, Pb 150, 5401 STORD


